
Longu í summar fara fyrstu 
úrslitini av hesi gongdini at síggjast. 
Fleiri flogfeløg hava enn ikki lýst 
við ferðaætlan síni, men greitt er 
í øllum førum, at Air Berlin fer at 
økja um túratal sítt á farleiðini.

Sambært talskvinnu teirra, Tina 

Birke, fara tey at flúgva uppá Ísland 
úr Hamburg, Berlin, Stutt gart, 
Münch en og Wien, veit Morgun­
blað ið at siga. 

Eisini íslendska flogfelagið Ice­
landair fer at økja túratalið til New 
York, meðan Iceland Express fer at 

leggja Chicago og Boston til flog­
leiðir sínar.

Í heyst almannakunngjørdi 
Delta Air Lines ætlan sína um at 
flúgva beinleiðis millum Ísland og 
New York í summar.

Hjørdis Gudmundsdóttir, ið 

er talskvinna fyri íslendsku flog­
vallar myndugleikunum sigur, at 
onnur flogfeløg eisini hava somu 
ætlanir sum omanfyri nevndu. 
Millum hesi flogfeløgini er norska 
Norwegian Air.

Tað vísir seg eisini, at bæði før­

oyingar og onnur ferðafólk, dáma 
væl at leggja leiðina um Íslands, 
áðrenn farið verður til Grønlands 
ella vestur til amerikanska fast­
landið.

Atlantsflog er í parti við teimum stóru flogfeløgunum, tá tað snýr seg um flúgvingina til 
Íslands. Nú hava fleiri útlendsk flogfeløg víst áhuga fyri Sagalandinum í Norðurhøvum.

Fleiri flogfeløg flúgva til Íslands

Ísland er væl umtókt sum ferðamál, og nú vilja alsamt fleiri flogfeløg flúgva higar

